
SERVIS KORXONALARINI 
RAQAMLI IQTISODIYOTGA 
O‘TKAZISHNING TASHKILIY-
IQTISODIY MEXANIZMLARINI 
TAKOMILLASHTIRISH
Kurbanova Raxima Jamshedovna
Samarqand iqtisodiyot va servis instituti dotsenti, PhD

Annotatsiуa: Ushbu maqolada 2020-yil pandemiya sharoitida uzluksiz davom etgan karantin natijasida ko‘plab korxo-
nalar katta zararga uchradilar va xodimlarini ishdan bo‘shatishga majbur bo‘ldilar. Lekin, shunday sharoitda ham o‘z ish 
faoliyatlarini anʼanaviy usuldan online usuliga o‘zgartirib, korxonadagi mavjud elektron resurslarni ishga solgan holda 
qisman bo‘lsa ham, o‘z ish faoliyatlarini to‘xtatmaganlar ham bo‘ldi. Xizmat ko‘rsatish korxonalarini raqamli iqtisodiyotga 
o‘tishning tashkiliy-iqtisodiy masalalarini o‘rganish va ular bo‘yicha takliflar ishlab chiqarishga qaratdik. Raqamli texnologi-
yaning mahalliy, boshqa darajadagi raqamli platformalarini yaratish, shuningdek, uning manbai hisoblangan tashkilotlar, 
korxonalar serverini tashkil etish lozim masalalari ko‘rib chiqilgan.

Kalit so‘zlar: Raqamli iqtisodiyot, platforma, server, generatsiya, elektron texnika, raqamli bilimlar, lokal servis, tovar 
shtrix, kodlari.
Abstraсt: In this article, because of the continuous quarantine in the context of the 2020 pandemic, many businesses have 
suffered huge losses and were forced to lay off their employees. However, even in such conditions, there were those who 
did not stop their activities, at least partially, changing their business from the traditional to the online method, using the 
available electronic resources at the enterprise. We focused on studying the organizational and economic issues of the 
transition of service enterprises to the digital economy and developing proposals for them. The issues of creating local 
digital platforms of a different level of digital technologies, as well as the need to create a server for organizations and 
enterprises that are its source are consider.

Keу words: Digital economy, platform, server, generation, electronic digital knowledge, local service, barcode, codes.
Аннотация: В этой статье в результате непрерывного карантина в условиях пандемии 2020 года многие предпри-
ятия понесли огромные убытки и были вынуждены уволить своих сотрудников. Однако даже в таких условиях 
были и те, кто не прекратил свою деятельность, хотя бы частично, изменив свой бизнес с традиционного на 
онлайн-метод, используя доступные электронные ресурсы на предприятии. Мы сосредоточились на изучении 
организационно-экономических вопросов перехода обслуживающих предприятий к цифровой экономике и раз-
работке предложений по ним. Рассмотрены вопросы создания локальных цифровых платформ другого уровня 
цифровых технологий, а также необходимость создания сервера для организаций, предприятий, являющихся его 
источником.

Ключевые слова: Цифровая экономика, платформа, сервер, генерация, электроника цифровые знания, местное 
обслуживание, штрих-код, коды.

K I R I S H
Ma’lumki, xizmat ko‘rsatish korxonalariga: umumiy ovqatlanish (restoranlar, oshxonalar, kafe, barlar va 

h.k.), mehmonxona (otellar, botellar, xostellar va h.k.), savdo (do‘konlar, magazinlar, mini-, super-, gipermar-
ketlar) va boshqa iste’molchilarning ehtiyojini qondiruvchi korxonalar kiradi. Xizmatlar sohasining 2019-yildagi 
YAIMdagi ulushi 35,5%, shundan alohida iqtisodiy faoliyat turlari bo‘yicha xizmatlar va boshqa turdagi xizmatlar 
ulushi – 20,9 %, tashish va saqlash, axborotlashtirish va aloqa -7,7 %, savdo, yashash va ovqatlanish  
xizmatlari –  6,9 %ni tashkil etadi [1].

 2020-yil pandemiya sharoitida uzluksiz davom etgan karantin natijasida ko‘plab korxonalar katta zararga 
uchradilar va xodimlarini ishdan bo‘shatishga majbur bo‘ldilar. Lekin, shunday sharoitda ham o‘z ish faoli-
yatlarini anʼanaviy usuldan onlayn usuliga o‘zgartirib, korxonadagi mavjud elektron resurslarni ishga solgan 
holda qisman bo‘lsa ham, o‘z ish faoliyatlarini to‘xtatmaganlar ham bo‘ldi. Bunda, ular aholining turar yoki 
xohishi bo‘yicha ko‘rsatilgan manzilga: ovqatlanish mahsulotlarini, tayyor taomlarni va boshqa xizmatlarni 
ol dindan buyurtma asosida xizmat ko‘rsatishni davom ettirdilar. Lekin, bunda ham, korxona ehtiyojlari uchun 

zarur bo‘lgan mahsulotlarni olish qiyin bo‘ldi. Xuddi shunday, tashqi aloqalarning sustligi, xizmatlar infrastruk-
turasining yetarli darajada rivojlanmaganligi sababli hozirgi vaqtda korxonani asosiy fondlarini sotish yoki ija-
raga berishda to‘siqlarga uchrayaptilar. Bunda, korxonalar haqidagi ma’lumotlar bankining yo‘qligi, bu jarayonni 
samarasizlikka olib bormoqda. Fikrimizcha, buning asosiy yechimi barcha korxonalarni raqamli iqtisodiyotga 
o‘tkazish kerak. Prezidentimiz aytganidek: “…Taraqqiyotga erishish uchun raqamli bilimlar va zamonaviy 
axborot texnologiyalarini egallashimiz zarur va shart. Bu bizga yuksalishning eng qisqa yo‘lidan borish imkoni-
yatini beradi….qanchalik qiyin bo‘lmasin, bu ishga bugun kirishmasak, qachon kirishamiz?! Ertaga juda kech 
bo‘ladi. Shu bois, raqamli iqtisodiyotga faol o‘tish – kelgusi 5 yildagi eng ustuvor vazifalarimizdan biri bo‘ladi.... 
Birinchi navbatda, qurilish, energetika, qishloq va suv xo‘jaligi, transport, geologiya, kadastr, sog‘liqni saqlash, 
ta’lim, arxiv sohalari to‘liq raqamlashtiriladi. Shuningdek, “Elektron hukumat” tizimi...” [2] kompleks hal etiladi. 
Lekin bu degani, boshqalar qarab o‘tirishi kerak degani emas, hozirdan boshlab mavjud resurslardan foydala-
nilgan holda raqamli iqtisodiyotga bosqichma –  bosqich o‘tishni boshlashlari kerak.

A D A B I Y O T L A R  T A H L I L I  V A  M E T O D
Xizmatlar sohasini raqamlashtirish usullari bo‘yicha takliflar Gulyamov S.S.[3], Gribanov Yu.I. [4],[5] larning 

ishlarida, iqtisodiyotning sohalarini raqamlashtirish va uni korxonalar raqobatbardoshligiga Skrug V.S. [6], Babkin 
A.V. [7] va boshqalarning tadqiqotlarida keltirilgan. 

O‘rganilayotgan adabiyotlarning xulosalari asosida biz o‘z tadqiqotimizni xizmat ko‘rsatish(ovqatlanish va 
turar joy hamda sotish) korxonalarini raqamli iqtisodiyotga o‘tishning tashkiliy-iqtisodiy masalalarini o‘rganish va 
ular bo‘yicha takliflar ishlab chiqarishga qaratdik. Raqamli texnologiyaning mahalliy, boshqa darajadagi raqamli 
platformalarini yaratish, shuningdek, uning manbai hisoblangan tashkilotlar, korxonalar serverini tashkil etish 
lozim.

Tadqiqotda “Tizimli tahlil” va “Mantiqiy tahlil” metodikasidan foydalandik.

M U H O K A M A
Hozirgi kunda dunyoda raqamli iqtisodiyotning bir yakunga kelingan ta’rifi mavjud bo‘lmasa-da, [8],[9] uning 

raqamli texnologiyalar va tegishli mahsulotlar va xizmatlarni yaratish, tarqatish va ulardan foydalanish bo‘yicha 
faoliyat [10] ekanligini inobatga olib, xizmat ko‘rsatish korxonalarini raqamlashtirish deganda (ma’lumotni elek-
tron shaklda to‘plash, saqlash, qayta ishlash, uzatish va taqdim etish [11] jarayonlari) birinchi o‘rinda korxonaning 
ma’lumotlarini generatsiyalash nazarda tutiladi. 

Generatsiyalash jarayonida korxonadagi faoliyat jarayonlari haqidagi ma’lumotlar raqamlashtiriladi yoki 
raqam shakliga keltiriladi. Buning uchun, korxonadagi mavjud elektron foydalanish maqsadga muvofiqdir. 
Ular: IBM, Xerox, Toshiba, Siemens, Epson, Canon, Panasonic firmalarga qarashli hisoblanib, ular haqidagi 
ma’lumotlar o‘quv qo‘llanmamizda keltirilgan [12]. Biz tadqiqotimizning pandemiya davrida Samarqand shahar 
“Obi –Rahmat” MCHJ (“Yulduz” restorani va savdo markazi”) va boshqa korxonalarda, bo‘lajak mahalliy yoki 
tarmoqlararo raqamli platformalarga qo‘shilish, korxona faoliyatidagi jarayonlar haqidagi ma’lumotlarni raqam-
lashtirish yoki raqam shakliga keltirish uchun, ulardagi mavjud elektron texnikadan foydalangan holda, yagona 
serverini tashkil etish va buning yordamida ayrim tashqi aloqalarni o‘rnatishni taklif etdik

Samarqand shahar “Obi –Raxmat” MCHJ (“Yulduz” restorani va savdo markazi”)da, hozirgi vaqtda jami 2 
ta POS-sistema, 12 ta elektron kassa apparati, 8 ta elektron tarozi va 3 ta personal kompyuterlarning hammasi 
HPE ProLiant DL120 Gen9 serveriga ulandi. Bunda, korxonadagi mavjud VE-15T elektron tarozilari elektron 
kassa apparati bilan bog‘lanishini ONS-VG -4-5/16 V va Sh N-1-5 vilkali maxsus kabellar yordamida ulandi. 
POS-sistemalar, fiskal registrator asosidagi nazorat-kassa mashinasi, faqat kompyuter-kassa tizimida ish-
lovchi, aloqa tarmog‘idan ma’lumot olib ishlovchi kompleks tizimga kiradi. Ular asosan magnit karta to‘lovida 
ishlasada, tezlikda smart-kartaga va PIN PADga ham moslashtiriladi. Ulardagi mavjud portlari: 2xRJ-11 2/6 
portli (telefon liniyasi va telefon uchun), 1xRJ-11 4/4 porti PIN PAD (RS-232)ni ulashga, 1xRJ-45 porti RS-232 
uchun; akkumulyator uchun, modemi 14400 bit/sek, smart-kart qabul qiluvchisi va 32 bitli protsessori, ma’lu-
motlarni himoya lovchi RAM diski bilan ta’minlangan. POS-sistema BEETLEPOS-Kga turli periferiy jihozlarni 
ulash bilan birga, kassa terminali “lokal” aloqa tarmog‘i bilan administratsiyadagi savdo zali menedjeri ish 
joyi bilan bog‘lash va uning yordamida tovar harakatini, qoldig‘ini, sotish nazoratini, kunlik tushumni kuza-
tish bilan, boshqa vazifalarni ham bajarish mumkin. Korxonadagi SAMSUNGER 4615RF– elektron nazorat-
kassa mashinasi ham, ko‘p funksiyali bo‘lib, o‘zaro turli tarmoqlar (kassa, seksiya, oshxona, administratsiya va 
h.k.) bog‘lanish uchun qulay interyer bilan ta’minlangan va RS-232 interfeysi bilan personal kompyuterga yoki 
elektron taroziga chiqishi mumkin. Ushbu elektron texnikalarga asosan, “profi-T”, “Shtrix-M: Kassir”, “Frontol”, 
“Advanced Storesi Retail” dasturlari qo‘llaniladi. 

1-rasm: Xizmatlar ko‘rsatish korxonalari elektron texnikasi tasnifi

Korxonada olingan HPEP ro Liant DL120 Gen9 Serverixcham 1U shassi va yuqori ishlash samaradorligi 
uchun Intel® Xeon® E5-2600v3 / v4 yoki E5-1600v3 / v4 protsessoriga, 2400 MGs chastotada, maksimal 256 
Gbayt quvvatga ega. Ushbu yaratilgan korxonada yagona tizim yordamida korxona ko‘pgina yuqorida kelti-
rilgan qo‘shimcha xizmatlarni yo‘lga qo‘yib ishlamoqda. Xuddi shunday yagona tizim Urgut shahar “Urgut Fayz 
savdo” MCHJ savdo markazi va oshxonasida, Juma shahar “Juma Fayz” MCHJda tuzish tavsiya etildi, lekin bu 
korxonalarning quvvati kichikligi uchun va mavjud elektron texnika vositalarining kamligi uchun, server komp-
yuteri o‘rniga quvvati kattarok personal kompyuterdan foydalanildi. Korxonada ichki boshqaruv va nazoratdan 
tashqari, tashqi aloqaga chiqish imkoniyati tug‘ildi va ko‘pgina qo‘shimcha xizmatlar va boshqa ishlar olib bo -
rilmoqda. Umuman olganda, korxonaning samaradorligi o‘rtacha 14 – 17% ga oshdi.

N A T I J A L A R
Yuqorida keltirilgan metodika asosida, Samarqand shahar mexmonxonalarida ham raqamli iqtisodiyotga 

o‘tish ishlari tavsiya etildi. Bundan tashqari, mehmonxonalarni mavjud elektron vositalari bilan “HRS” kompani-
yasinining “Fidelio” va “Micros” dasturiy apparatlari tizimi yordamida to‘liq bir tizimga keltirilishi mumkinligi aso-
slandi.Xuddi shuningdek, “Reksoft” Rossiya firmasi ishlab chiqgan “Yedelveys” mehmonxonani avtomatlashti-
rishning standart kompleksi (ABT) bilan ham, mehmonxonaning barcha bo‘lim va bo‘linmalarini (mehmonlarni 

qabul qilish va joylashtirish, xalqaro internet tarmog‘i orqali bronlash, ombor, buxgalteriya, restoran va bar, 
banket xizmati, texnik bo‘lim, sotuv va marketing va boshqalar uchun dasturlar) raqamli bir tizimga keltirilishi 
tavsiya etildi. Yuqorida keltirilganlar yordamida, xizmat ko‘rsatish korxonalarida: avtomatik ravishda boshqaruv 
tizimlari investitsiyalarni muhofaza qilish va samarali boshqaruv, rejalashtirish va yo‘qotishlarni kamaytirish, turli 
yangi qo‘shimcha xizmatlarni ko‘rsatish, umuman olganda turli raqamli platformalarga bog‘lanish bilan korxo-
nalar samaradorligini (20–25%) keskin oshirish mumkinligi ko‘rsatildi.

X U L O S A
Olib borilgan tadqiqotlar asosida O‘zbekistonda xizmat ko‘rsatish korxonalarini raqamli iqtisodiyotga 

bosqichma-bosqich o‘tkazish maqsadga muvofiqligi aniqlandi. Bunda:
I bosqichda xizmat ko‘rsatish korxonalarida server tizimini tashkil etish uchun raqamli texnologiya 
bazasi yaratiladi; mahalliy-, tarmoqlararo-, respublika, xalqaro miqyosidagi raqamli platformalarni tashkil 
etish asosini yaratiladi hamda foydalanishga topshiriladi;
II bosqichda korxonalarning raqamli platformalarga kirishini rag‘batlantirish asosida izchillashtirish, res-
publika va xalqaro miqyosda aloqalar o‘rnatilishi uchun qo‘llab-quvvatlash mexanizmlarini ishlab chiqiladi 
va amaliyotga tadbiq etiladi;
III bosqichda korxonalarning raqamli iqtisodiyotga o‘tishi, respublika va xalqaro tizimlardan to‘laqonli foy-
dalanishga erishiladi.

